
ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ
______________  2020  թվականի  N ____  - Ն
Հայաստանի Հանրապետության ԿԱՌԱ​ՎԱ​ՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇ​ՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

«Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասին համապատաս​խան` Կառավարությունը  որոշում  է.

1. «Հայաստանի Հանրապետության Կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 4, 5 և 10 հավելվածներում կատարել փոփոխություններ` համաձայն NN 1, 2 և 3 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օր​վանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

            ՎԱՐՉԱՊԵՏ




                      ՆԻԿՈԼ ՓԱՇԻՆՅԱՆ
ՏԵՂԵԿԱՆՔ - ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է Հայաստանի Հանրապետությունում սեզոնային գրիպի դեմ պատվաստանյութի անընդմեջ մատակարարմամբ: 

Ընթացիկ իրավիճակը և խնդիրները

Սույն որոշման նախագծով նախատեսվում է սեզոնային գրիպի դեմ պատվաստանյութի ձեռք բերման կազմակերպում ՄԱԿ-ի մանկական հիմնադրամից: ՀՀ կառավարության 09.04.20թ. թիվ 531-Ն որոշմամբ «Հիվանդությունների վերահսկման և կանխարգելման ազգային կենտրոն» ՊՈԱԿ-ին հատկացվել է գումար ՄԱԿ-ի մանկական հիմնադրամից ձեռք բերելու համար, սեզոնային գրիպի դեմ պատվաստանյութը վերոնշյալ որոշմամբ չեն ներառվել ձեռք բերվելիք պատվաստանյութերի ցանկի մեջ, քանի որ վերջինիս մասով որոշման ընդունման պահին նշված պատվաստանյութի մասով գնային առաջարկ չէր ներկայացվել: Սեզոնային գրիպի դեմ պատվաստանյութ ձեռք բերելու համար կազմակերպվել է «ՀՀ ԱՆ ՀԲՄԱՊՁԲ-2020/20» ծածկագրով գնման ընթացակարգ: Նշված չափաբաժնի մասով գնային առաջարկ է ներկայացվել միայն Առևտրի տուն «Ալլերգեն» կազմակերպության կողմից: Մյուս մասնակցի` Սանոֆի Պաստեռ ընկերության կողմից գրիպի դեմ պատվաստանյութի չափաբաժնի մասով գնային առաջարկ չի ներկայացվել, մինչ դեռ վերջին 2 տարիների ընթացքում նշված պատվաստանյութը մրցակցային կարգով ձեռք է բերվել վերջինիս կողմից: Սանոֆի Պաստեռ ընկերությունը պարզաբանել է, որ ներկայումս շուկայում առկա է մեծ պահանջարկ ցածր առաջարկի դիմաց: Ըստ վերջինիս կողմից ներկայացված գնային առաջարկի 1 դոզայի արժեքը կազմում է 466.29 ռուբլի կամ 3292.01 ՀՀ դրամ: Նշված չափաբաժինը հայտարարվել է չկայացած` «Գնումների մասին» ՀՀ օրենքի 37-րդ հոդվածի 1-ին մասի 1-ին կետի համաձայն: Հայտարարված գնման ընթացակարգին զուգահեռ Առողջապահության նախարարության կողմից ՄԱԿ-ի մանկական հիմնադրամին առաջարկվել է ներկայացնել գնային առաջարկ` վերոնշյալ պատվաստանյութի մասով: ՄԱԿ-ի մանկական հիմնադրամից սեզոնային գրիպի դեմ պատվաստանյութի համար ստացվել է գնային առաջարկ` 1 դոզայի համար 2712.45 ՀՀ դրամ` ներառյալ բոլոր ծախսերը և հարկերը: Ընդ որում, ՄԱԿ-ի մանկական հիմնադրամի կողմից ներկայացված գնային առաջարկի վավերականությունը գործում է մինչև 2020 թվականի հունիսի 30-ը: Նշված ժամկետում գումարը չփոխանցելու դեպքում պահանջվող քանակը կմատակարարվի այլ երկրի, քանի որ նշված պատվաստանյութի նկատմամբ երկրների պահանջարկը շատ մեծ է: Հաշվի առնելով ժամկետի սղությունը, շուկայում պատվաստանյութի բացակայությունը և բարձր պահանջարկը, ինչպես նաև գրիպի կանխարգելման նպատակով պատվաստանյութի անխափան ապահովումը, նախատեսվում է սույն նախագծով գրիպի դեմ պատվաստանյութի ձեռք բերման համար անհրաժեշտ գումարը հատկացնել «Հիվանդությունների վերահսկման և կանխարգելման ազգային կենտրոն» ՊՈԱԿ-ին` հիմք ընդունելով ՀՀ կառավարության 2018 թվականի ապրիլի 12-ի N489-Ն որոշման պահանջները: Անհրաժեշտ գումարը նախատեսում է համալրել վերոնշյալ գնման ընթացակարգի արդյունքում առաջացած տնտեսումների հաշվին (հաշվարկը կցվում է):
Կարգավորման նպատակը և բնույթը

Կառավարության որոշմամբ առաջարկվող նախագծի նպատակը Հայաստանի Հանրապետությունում սեզոնային գրիպի դեմ պատվաստանյութի անընդմեջ մատակարարման ապահովումն է: 

Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության  նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է ՀՀ բնակչության շրջանում սեզոնային գրիպի դեմ պատվաստանյութի անընդմեջ մատակարարում և սեզոնային գրիպի վարակի կանխարգելում: 
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱ​ՎԱ​ՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N1919-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2019 թվականի դեկտեմբերի 26-ի N1919-Ն որոշման մեջ փոփոխություններ կատարելու մասին» կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:  

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱ​ՎԱ​ՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N1919-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
«Հայաստանի Հանրապետության կառավարության 2019 թվականի դեկտեմբերի 26-ի N1919-Ն որոշման մեջ փոփոխություններ կատարելու մասին» կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում: 

